
				এই পাতাটির মুদ্রণ সংশোধন করা প্রয়োজন। 
dit to হিমাচ
কথার প্রতিধ্বনি উঠছে, তার অনুচরগণ শতমুখে তার মহিমাকীৰ্ত্তন কচ্ছে, সেই সময়ে তঁরই গৃহ প্ৰান্তে বোসে একজন প্রবাসী অতি রূঢ়ভাবে তার বিষয় আলোচনা কছিলো ? — আমিও জানতুম না যে, আমার সেই অসংযত সমালোচনা পুথিগত হোয়ে অনেকের সম্মুখে উপস্থিত হবে ।
যাহোক মহান্ত বাবাজীর সেই সমস্ত বাজে গল্প ধৈৰ্য্যধারণ পূর্বক শোনা আমার পক্ষে একেবারে অসম্ভব হোয়ে উঠলো । আমি পণ্ডিতজিকে ইসারা কোরে উঠবার জন্যে বালুম। আমাদের উঠবার উপক্রম দেখে মহান্তজি প্ৰসাদ পাবার জন্যে অনুরোধ কল্লেন ; কিন্তু আমার সঙ্গে আরো লোক আছেন, তঁরা হয় তা খাবার প্রস্তুত কোরে আমার জন্যে অপেক্ষা কোচ্ছেন, এই রকম একটা কথা বোলে তাড়াতাড়ি উঠে এলুম ; বাস্তবিক সেখানে প্ৰসাদ পাবার তেমন কিছু প্ৰলোভন ছিল না, কারণ পণ্ডিতজি অপরাত্নে এমন এক সিধে পাঠিয়েছিলেন যে, তাতে আমাদের পাচ দিন বেশ সমারোহ কোরে চলতে পারে। এর উপরে আবার আমাদের পরিচিত বন্ধুবান্ধবগণ দেখা কোর্তে এসে যথেষ্ট মিষ্টান্ন উপহার দিয়ে গিয়েছেন । আমার সঙ্গী বৈদান্তিক ভায়া "বীটা মায়াময় বোলে নস্যাৎ কোর্তে সম্পূর্ণ রাজী, কিন্তু প্ৰত্যক্ষ বিদ্যমান মিষ্টান্নগুলি মায়াময় বোলে ত্যাগ কোর্তে কিছুতেই ব্লাষ্ট্ৰী হন নি । বৈদান্তিকের দম্বের ক্রিয়া দেখে আমিও অবাক! আমার ভয় হোয়েছিল সন্দেশগুলা বৈদান্তিকের যথেষ্ট মুখরোচক হোলেও তার পাকযন্ত্র সেগুলা হয় তা খুব সমাদরে গ্ৰহণ কোবুবে না । .
কমলেশ্বর মন্দির হোতে যখন বাসায় ফিরলুম, তখন অনেক রাত হোয়েছে। বাসায় এসে দেখি সেখানে দলে দলে লোক জমে গিয়েছে, আর পূজনীয় স্বামীজি সেখানে তুলসিদাসের পদ ব্যাখ্যা কোচ্চেন। পাউড়ী হােতে একজন বন্ধুর আসবার কথা ছিল তিনি তখনও এসে

